
Morgan Ehi Egbomon
versus

1. Dan huwa appell tal-attur Morgan Ehi Ebgomon [l-
Appellant”] minn sentenza li ¢ahdet it-talba tieghu ghal
rimedju taht il-Konvenzjoni Ewropea ghall-Protezzjoni tad-
Drittijiet tal-Bniedem u tal-Libertajiet Fondamentali [“il-
Konvenzjoni”’] ghax ma sabet ebda ksur tad-drittijiet tieghu
mharsa tant l-art. 6 (1), (2) u (3) tal-Konvenzjoni.

2. ll-fatti li wasslu ghal din il-kawza sehhew hekk:

3. L-Appellant tressag quddiem il-Qorti Kriminali mixli
bir-reat ta’ hasil ta’ flus wara li kien instab hiere§ minn

Malta bi flus li ma kienx iddikjara. Fl-att ta’ akkuza (numru
16/2009, ipprezentata fir-registru tal-Qorti Kriminali fit-13
ta’ April 2009) kontra I-Appellant, il-prosekuzzjoni tghid illi
hu jrid jaghmel il-prova illi I-flus ma humiex gejjin minn
reat.

4. |d-dispozizzjoni relevanti tal-ligi hija I-art. 3(3) tal-Att
kontra Money Laundering [“Kap. 373"] li tghid hekk:

3. (3) Fi proceduri dwar reat ta’ money laundering tant
dan [|-Att id-disposizzjonijiet tal-artikolu 22(1C)(b) tal-
Ordinanza dwar il-Medi¢ini Perikoluzi, ghandhom ikunu
mutatis mutandis japplikaw.

5. L-art. 22(1C)(b) tal-Ordinanza dwar il-Mediéini
Perikoluzi [‘Kap. 101”] jghid hekk:

22. (1C) (b) Fi pro¢edimenti ghal reat taht il-paragrafu
(a) ta’ dan is-subartikolu, meta I-prosekuzzjoni ggib prova
li l-imputat jew akkuzat ma jkun ta ebda spjegazzjoni
ragonevoli li turi li dawk il-flus, proprjeta jew rikavat ma
kenux flus, proprjeta jew rikavat kif deskritti fl-imsemmi
paragrafu, l-oneru li jipprova I-provenjenza lecita ta’ dawk
iI-flus, proprjeta jew rikavat tkun tinkombi fuq il-persuna
imputata jew akkuzata.

6. Dan, ighid I-Appellant, iwassal ghal “spostament tal-
piz tal-prova” u jcahhdu wkoll mill-prezunzjoni tal-
innocenza. L-aggravji tieghu kontra din id-dispozizzjoni
tal-ligi jistghu, essenzjalment u fil-qosor, jingiebu hekk:

I il-ligi tohlog presunzjoni mhux biss ta’ mens
rea izda wkoll tal-actus reus, illi I-flus gejjin minn ghajn
illecita;

. il-ligi tohlog ukoll obbligu fug min ikun akkuzat
b’hasil ta’ flus li, gabel jitressaq il-qorti, jaghti “spjegazzjoni
ragonevoli” ta’ mnejn gew il-flus; dan imur kontra I-jedd
tieghu li jibga’ sieket, ghax jekk jaghzel li ma jwiegeb ghal
ebda mistogsija tal-pulizija ma jkun gieghed jaghti ebda
spjegazzjoni, ragonevoli jew le, u b’hekk tqum il-
prezunzjoni kontra tieghu;

il huwa mholli lill-prosekuzzjoni li tiddeciedi jekk
l-ispjegazzjoni, meta tinghata, tkunx ragonevoli jew le.
Jekk l-ispjegazzjoni ma tkunx inghatat qabel ma dak li
jkun ikun tressaq il-qorti, ma tista’ tinghata gatt, ghax il-
prosekuzzjoni ma tistax titkellem ma’ min ikun tressaq il-
gorti dwar ir-reat li ghalih ikun tressaq. Ghalhekk, ighid I-
Appellant, dan ifisser illi jew I-imputat ikollu bilfors jixhed

waqt il-kumpilazzjoni jew inkella I-ispjegazzjoni trid
tinghata bilfors waqt illi I-pulizija tkun ghadha taghmel I-
investigazzjoni, u tkun il-pulizija li tiddeciedi jekk I-
ispjegazzjoni hijiex ragonevoli jew le. Wara, jekk il-
prosekuzzjoni tghid li ma kellhiex spjegazzjoni ragonevoli
— U jkun bizzejjed li tghidha I-prosekuzzjoni li ma hassitx li

l-ispjegazzjoni kienet ragonevoli — il-piz tal-prova li juri li I-
flus gejjin minn ghejjun leciti taga’ fuq l-akkuzat;
V. dan ighodd ukoll jekk |-akkuzat juri li I-flus ma

humiex §ejjin mir-reat “sottostanti” ghall-akkuza ta’ hasil
ta’ flus izda minn imkien iehor li ma jkunx lecitu;

V. il-konsegwenza ta’ dan kollu, ighid |-Appellant,
hija illi jekk l-akkuzat jaghzel li jibga’ sieket, bil-piz tal-
prova fuqu, jinsab hati;

Vi. l-akkuzat lanqas ghandu jedd ta’ avukat waqt
l-investigazzjoni biex jaghtih parir dwar il-konsegwenzi, u
t-twissija li jaghtu I-pulizija i ghandu I-jedd li ma jitkellimx
tista’ wkoll tgarraq f'’kaz bhal dan.

7. L-Appellant ilmenta wkoll kontra I-art. 3(2A) tal-Kap.
373, li jghid illi I-Avukat Generali jista® jaghzel jekk
persuna akkuzata b’reat ta’ hasil ta’ flus ghandhiex tigi
proc¢essata fil-Qorti Kriminali jew fil-Qorti tal-Magistrati, u
bhekk jaghzel ukoll il-parametri tal-piena. Din, ighid I-
appellant, ma hijiex essenzjalment il-funzjoni tieghu tant il-
Kostituzzjoni imma huwa bhala parti fil-kawza jaghmel
gudizzju — jew pre-gudizzju — kontra l-akkuzat b’decizjoni
li ma hijiex soggetta ghall-qorti.

8.  Ghal dawn ir-radunijiet I-Appellant b’rikors tas-17 ta’
April 2007 talab illi I-gorti:

I tghid illi I-art. 3(3) u l-art. 3(2A) tal-Kap. 373 u
l-art. 22(1C)(b) tal-Kap. 101 jiksru I-jedd tieghu ghal smigh
xieraq u ghall-prezunzjoni tal-innocenza imharsa taht |-art.
6(1), (2) u (3) tal-Konvenzjoni;

. taghti rimedju effettiv, billi fost hwejjeg ohra
tghid illi I-artikoli msemmija ma ghandhomx japplikaw
ghall-kaz tieghu, u wkoll tordna n-notifika tas-sentenza lill-
iISpeaker tal-Kamra tad-Deputati ghal dak kollu i tghid u
trid il-ligi; u

1 taghti kumpens ghaz-zmien li nzamm arrestat
minhabba dan ir-reat.

9.  L-Avukat Generali wiegeb fit-28 ta’ April 2009 u fid-9
ta’ Gunju 2009. L-ec¢éezzjonijiet tieghu, fil-qosor, ighidu
hekk:

I I-Appellant ma ngediex bir-rimedji ordinarju li
kellu gabel ma fittex ir-rimedji taht il-Konvenzjoni;

. il-process kriminali kontra I-Appellant ghadu la
nbeda u langas intemm; ghalhekk, ladarba “I-
apprezzament ta’ allegazzjoni ta’ nuqqas ta’ smigh xieraq
tirrikjedi evalwazjoni tal-process penali fl-intier tieghu, I-
azzjoni ... ... ... hija intempestiva”;

ii. ma huwiex minnu illi l-art. 3(3) u l-art.
22(1C)(b) tal-Kap. 101 iridu spostament tal-piz tal-prova li
jcahhad lill-akkuzat mill-prezunzjoni tal-inno¢enza, ghax:

a. kull ma jaghmlu hu illi, matul is-smigh
tax-xiedha u wara illi |-prosekuzzjoni ggib prova li ma
nghatat ebda spjegazzjoni ragonevoli li I-flus ma gewx

minn reat kriminali, I-oneru tal-prova ta’ dak il-fatt biss (i.e.
tal-provenjenza lecita tal-flus) taga’ fuq I-imputat jew I-
akkuzat;

b. il-ligi trid ukoll illi I-glib tal-oneru tal-
prova jibda jsehh matul il-pro¢edimenti penali, u ma
xxejjinx il-prezunzjoni tal-inno¢enza matul I-istadji kollha
tal-process penali;

C. ghalhekk l-aktar li jaghmlu dawn id-
dispozizzjonijiet tal-ligi hu illi fis-sitwazzjonijiet imsemmija
biss marbuta mar-reat specjali ta’ hasil ta’ flus jaqilbu I-
oneru tal-prova ta’ fatt fug l-imputat jew |-akkuzat fl-ambitu
shih tal-process penali fejn l-istess imputat jew akkuzat
jitgies ghall-ghanijiet u effetti kollha tal-ligi bhala innocenti;
u

d. I-Att dwar il-Konvenzjoni Ewropea
[“Kap. 3197] fit-Tieni Skeda tieghu dwar dikjarazzjonijiet u
riservi jghid illi:

[I-Gvern ta’ Malta jiddikjara li gieghed jinterpreta |-
paragrafu 2 tal-Artikolu 6 tal-Konvenzjoni fis-sens illi ma
jipprekludix xi ligi partikulari milli timponi fug xi persuna
akkuzata taht dik il-ligi I-piz tal-prova ta’ fatti partikolari .

Iv. kull prezunzjoni li tista’ tinholoq bis-sahha ta’
dawn id-dispozizzjonijiet tal-ligi ma tikser ebda jedd ta’
skiet ghax “hija wahda fil-limiti tar-ragonevolezza illi tiehu
kont tad-drittijiet tad-difiza u tal-principji tal-Konvenzjoni
Ewropea dwar il-prezunzjonijiet”;

V. iI-Konvenzjoni ma taghtix il-jedd assolut lill-
persuna investigata li jkollha I-ghajnuna ta’ avukat waqt I-
investigazzjoni;

Vi. is-setgha moghtija lill-Avukat Generali taht |-
art. 3(2A) tal-Kap. 373 ma hijiex dik ta’ gudikant; meta
jaghzel il-gorti li quddiemha jinstema' I-kaz ma jsirx

imhallef jew magistrat ghax ma jiddecidix jekk l-akkuzat
jinstabx hati jew le: dik id-decizjoni tittiehed mill-gorti.

10. B’sentenza moghtija fl-14 ta’ Ottubru 2010 il-
Prim'Awla tal-Qorti  Civili lagghet l-ewwel Zewg
eccezzjonijiet tal-Avukat Generali u ¢ahdet it-talbiet kollha
tal-Appellant wara li ghamlet dawn il-konsiderazzjonijiet:
......... ma huwiex indikat illi I-ewwel qorti tezercita s-
setghat taghha sakemm kienu, jew huma jew ghadhom
miftuhin ghar-rikorrent rimedji ohra adegwati fil-parametri
tal-ordinament gudizzjarju, kemm dawk ordinarji permezz
ta’ appell kif ukoll dawk straordinarji permezz ta’
ritrattazzjoni.

i kif tajjeb issottometta l-intimat Avukat Generali, kif
jirrizulta mill-istess rikors promotur, ir-rikorrenti jinsab
akkuzat quddiem il-Qorti Kriminali u [-Qorti Kriminali
ghadha sal-lum ma bdietx tisma’ il-kaz tieghu.

llli I-gorti tara illi sabiex tista’ tiddec¢iedi dwar allegazzjoni
ta’ nuqqgas ta’ smigh xierag hemm bzonn illi taghmel
apprezzament tal-process kriminali kollu. ll-gorti tosserva
illi r-rikorrenti langas biss ma esebixxa kopja legali tal-
proceduri tal-kumpilazzjoni illi huwa ghadda minnhom u
kull ma ressaq bhala prova kienu biss I-att tal-akkuza u I-
istgarrija illi huwa irrilaxxja lill-pulizija.

lIli ghalhekk il-qorti ma ghandha I-ebda mezz sabiex tara
Xi provi tressqu matul il-kumpilazzjoni u kif giet kondotta d-
difiza tar-rikorrenti matul il-kumpilazzjoni. = Ghalhekk
certament ma tafx jekk kinux applikati fil-konfront tieghu
Certi prezunzjonijiet u jekk u kif ingaleb f'certu aspetti |-
oneru tal-prova.

lli kif inhu risaput, fi pro¢ess kriminali hemm inferenzi li
jistghu joperaw f'Certi ¢irkostanzi u f'¢erti limiti skond il-ligi.
llli jezistu wkoll sitwazzjonijiet fil-ligi kriminali fejn |-oneru
tal-prova jigi spustat fuq min jallega |-ezistenza ta’ fatt.

lIli kif diga ntqgal, il-qorti ma tafx kif gew kondotti I-
proceduri matul il-kumpilazzjoni u wisq angas ma taf kif
ser jigu kondotti |-pro¢eduri quddiem il-Qorti Kriminali,

peress illi I-process kriminali ghadu lanqas biss inbeda
guddiem dik il-gorti u ghalhekk il-gorti ma tistax
tiddetermina kif u taht liema cirkostanza operaw, jew

setghu joperaw ir-regoli illi r-rikorrenti gieghed jilmenta
dwarhom.
Ghalhekk il-qorti tara illi huwa c¢ertament prematur illi

tistharreg il-lanjanzi tar-rikorrenti fdan l-istadju u dan I-
argument ighodd aktar u aktar ghall-allegazzjoni tar-
rikorrenti illi huwa ma ghadux prezunt innocenti.

11. B’rikors tat-2 ta’ Novembru 2010 I-Appellant ressaq
appell mis-sentenza tal-14 ta’ Ottubru 2010 u l-agravju
tieghu huwa illi ghamlet hazin I-ewwel qorti meta ¢ahdet it-
talbiet tieghu ghar-raguni biss illi, ghax il-pro¢ess kriminali
ghadu ma nbediex, hija ma tistax tidhol fil-kwistjoni ta’
smigh xieraq. Ghamlet hazin ghax I-Appellant gieghed

jattakka ligijiet li jiksru I-jeddijiet fondamentali. [l-ligi ma
tridx illi I-ewwel isir ksur tal-jedd fondamentali u mbaghad
il-vittma jfittex rimedju izda taghti wkoll illi, meta jkun

hemm possibbilta ta’ ksur, dak li jkun jikkontesta minn
gabel. L-Appellant ghamel ukoll referenza ghas-sentenza
moghtija minn din il-qorti fl-1 ta’ April 2005 fl-ismijiet Ir-
Repubblika ta’ Malta versus Gregory Robert Eyre et, fejn
il-qorti dahlet fuq ligi li kienet sejra tigi applikata waqt Juri
meta I-proceduri kriminali, ghalkemm kienu nbdew, kienu
ghadhom ma ntemmux.

12. L-Avukat Generali wiegeb fil-15 ta’ Novembru 2010.
Osserva illi s-sentenza tal-1 ta’ April 2005 Ii fugha jistrien
I-Appellant ma tghoddx ghall-kaz tallum ghax f'dak il-kaz
il-prezunzjoni kienet irribattibbli waqt illi fil-kaz tallum ma
hijiex hekk. Kompla josserva wkoll illi:

......... kif ben irriteniet I-ewwel qorti, sabiex il-gorti tkun
tista’ tiddeCiedi dwar allegazzjoni ta’ nuggas ta’ smigh
xieraQ hemm bzonn illi jsir apprezzament tal-process
kriminali kollu. ... ... ...

Huwa pacifiku illi fil-pro¢ess penali hemn ¢&erti inferenzi li
jistghu joperaw f'¢erti ¢irkostanzi u f'¢erti limiti regolati mil-
ligi. Hemm ukoll sitwazzjonijiet fejn |-oneru ta’ prova ta’
fatt jigi spustjat fuqg min jallega |-ezistenza ta’ tali fatt —
dejjem fl-ambitu ta’ pro¢eduri kriminali li jkun geghdin jigu
mismugha. La darba fdan il-kaz il-process kriminali
ghadu ma giex mismugh u mitmum, ghadu mhux maghruf
kif u taht liema cirkostanzi jistghu joperaw ir-regoli illi I-

appellant gieghed jilmenta dwarhom. Huwa certament
barra minn loku illi I-ilment tal-appellant jigi diskuss f'dan |-
istadju in vacuo. Kif ben irriteniet I|-ewwel gorti I-
allegazzjoni ta’ ksur ta’ smigh xieraq hija ghalhekk f'dan I-
istadju intempestiva. Kull apprezzament ta’ allegazzjoni
ta’ nuggas ta’ smigh xieraq tirrekjedi evalwazzjoni tal-
process penali fl-intier tieghu u kull allegazzjoni ta’ lezjoni
f'dan l-istadju hija biss wahda intempestiva kif iddikjarat |-
ewwel gorti.

13. Waqt is-smigh quddiem din il-gorti fil-31 ta’ Jannar
2010, il-partijiet gablu illi ma hemm ebda raguni ta’ nullita
tas-sentenza tal-14 ta’ Ottubru 2010 ghalkemm din
inghatat bil-malti meta I-proceeduri quddieml-ewwel gorti
tmexxew bl-ingliz. Qablu wkoll illi din is-sentenza tallum
ghandha tinghata bil-malti.

14. Din il-qorti tibda biex tghid illi r-rimedju taht I-Att
dwar il-Konvenzjoni Ewropea huwa rimedju straordinarju.
Dan ir-rimedju jinghata biss meta I-ligi ordinarja ma tkunx
bizzejjed biex thares id-drittijiet tal-individwu u ghalhekk I-
istat ikun naqgas fid-dmir tieghu li jhares dawn id-drittijiet.
Ir-rimedji taht il-ligijiet ghall-harsien tad-drittijiet fonda-
mentali jinghataw biss fdawk i¢-¢irkostanzi straordinarji, u
nkunu geghdin inwaqgghu s-siwi ta’ dawk id-
dispozizzjonijiet jekk ninqgdew bihom fejn rimedju taht il-ligi
ordinarja jkun tajjeb u bizzejjed.

15. Fi kliem iehor, ma tistax tghid illi l-istat nagas mid-
dmir tieghu li jhares id-drittijiet tal-individwu bis-sahha tal-
ordinament ordinarju gabel ma tkun fittixt li tingeda bir-
rimed;ji kollha li jaghti dak I-ordinament.

16. Barra minn hekk, il-qrati ghandhom ukoll id-dmir li
jinterpretaw u japplikaw il-ligi ordinarja b’mod konformi
mal-Kostituzzjoni u mal-Konvenzjoni, u jkun biss meta
interpretazzjoni bhal dik tkun assolutament wu
manifestament contra legem, u ghalhekk ma tkunx
possibbli, li tkun tista’ tghid illi applikazzjoni tal-ligi
ordinarja twassal inevitabilment ghal ksur tal-jeddijiet
fondamentali. Kien ghalhekk illi din il-qorti, fis-sentenza
tal-1 ta’ April 2005 fl-ismijiet Ir-Repubblika ta’ Malta versus
Gregory Robert Eyre et, kienet sabet ksur ukoll gabel ma
ntemm il-process penali, ghax sabet illi ebda
interpretazzjoni tal-ligi ordinarja ma setghet tkun
interpretazzjoni konformi mal-ligi oghla, partikolarment

ghax il-prezunzjoni f'dak il-kaz ma kinitx ribattibbli. Dan
izda ma ntweriex fil-kaz tallum.

17. Ghandu jinghad ukoll illi, ukoll fis-sentenza tal-1 ta’
April 2005, il-qorti kienet i¢¢itat b’approvazzjoni d-dictum
illi “The justifiability of any infringement of the presumption
of innocence cannot be resolved by any rule of thumb, but
on examination of all the facts and circumstances of the
particular provision as applied in the particular case™.

18. ll-qorti li tapplika I-ligi ordinarja — fil-kaz tallum il-
Qorti Kriminali — mela ghandha tinterpreta u tapplika d-
dispozizzjonijiet tal-ligi attakkati b’mod konformi mal-
Konvenzjoni u, gabel ma jkun sar dak I-ezercizzju fil-kaz
partikolari, ma tistax tghid illi hemm, jew sejjer ikun hemm,
ksur tal-ligi oghla.

19. Ghalhekk, sewwa qalet I-ewwel gorti illi, gabel ma
jkun sar u ntemm il-process penali, ikun prematur illi jsir
minn din il-qorti |-ezercizzju li jrid I-Appellant, kemm ghax
I-Appellant ghad ghandu ghad-dispozizzjoni tieghu r-
rimedji u I-mezzi ta’ harsien kollha li jaghtih il-pro¢ess
penali — u ghalhekk ghad ghandu rimedji taht il-ligi
ordinarja — u kif ukoll ghax din il-qorti ghadha ma tistax
tqis il-pro¢ess penali kollu kemm hu — ghax ghadu ma
sarx — biex tkun tista’ tghid kienx hemm ksur tal-jeddijiet
fondamentali, mhux f'episodju izolat, izda fil-kuntest tal-
process meqjus kollu kemm hu u bl-applikazzjoni in
concreto tad-dispozizzjoniiet tal-ligi attakkati.

20. Ghal dawn ir-ragunijiet il-konkluzjonijiet milhuga fis-
sentenza appellata huma tajbin u ghandhom jigi
konfermati. Il-qorti ghalhekk tichad I-appell bl-ispejjez
kontra |-Appellant.

< Sentenza Finali >

Para. 11 tas-sentenza.

